
MIYUI MUSHU RUA

Mushu Ruara eskani kiaki, hawé kene; Mushu Rua yunu ibu ipauni kiaki.

Haskaya ha Mushuruara, yuxibu ini kiaki, haskaya Mushu Rua txaira hawé kenera;
Serebali iama kiaki. Haskaya ha Mushu Rua yuxibl yunu hewaya, hamesti rayai nia
imis. Ana raya tani, ha bai natai raka iki unu; txaix iki ikl kirani ikaya, unuria hawé txai
Serebali bai tana riabaini, hawé yubi banai kaki, bai tana baiki betxi tuxini kiaki.

Ha Sere Bauné Mushu Rua betxinikai, haskaya ha Mushu Rua e ita uiyana; hawé txai
Serebali ini kiaki. Haskaya ha Mushu Rua, hatxawani kiaki:

— Txal mi hani kai ikai? Aka.

— A, txai € yubi bana ni ika € kai ikai! Bai benanura! Aka bira ha haskaya hawé txai
aki, Mushu Rua aki:

— Yunu banakina yuishl &€ amiski; eskawashi atiki iwana uimani kiaki; mani
banakina, eskawatiki ish ashi baini kiaki. Ha nisht nikanuna:

— Tete pei, tete pei! Kiita teshu, kiita teshu! Awa pixi, awa pixi! Haska ha hawé txai
Mushu Rua nikai tsauni kiaki. Haskata pakari ishtni kiaki, yunu kenai eska tiki ishung,
hanu taewa baini kiaki:

He, he, he, he, hi!'! Hu hu, hu hu!! Na mana kaki! Na mana kaki!

Na mana kaki epa sheki banani! Na mana kaki epa mani banani! Na mana kaki epa
tama banani!

Haska xarabu mawa shiita sai, sai ani kiaki!

BUTNAWA YUXIBU MIYUI

Bui mawa yuxibura eskani kiaki: hasi mawa bene nia besti sheni ipauni kiaki. Rue
hayara, maka rue haya habia na rasibis hi ewapabus yuxibu, hiwa xarabu ri aki,
kumanewa, shunu3, bui ,ashu, bixix, yawamaba, shubimawa rerami ini kiaki. Haskaya
bui mawa yuxibl nikamis huyama kiaki. Haskaya ha bui mawa yuxibura, hawé txai ini
kiaki; ha bui mawa yuxibu teshii tuxiaya kenaki:

— Huriwe txai! Aka.
— Hania! Ika raki tsutuxita.
— Txai mi rue ea inawé! Aka. Haskawa ha hawé txai hasi mawané yuiki:

— Txai & mia inamaki! Aka. Haskawa hawé hiweta hui imis bira. Haska ha hawé txai
bui mawané unu habia bikawamis ipauni kiaki. Rue ea inawé iwanana, haskawaki
bikawamis raki. Ana kashi yuiki:

— Hamaki txai mi rue ea indyuwe! AKki pewani kiaki. Haskaya ha hawé txai ina
yamakiaki, ruera. Hasima ha bui mawa yuxibu rue indkina, haskawaya ina bira haya
kuxini kiaki, rue buira. Haska kaini kaxia, ana bushuama ini kiaki, na habia besti kaina
ana beshuama ini kiaki, beshuai rabané inl nixma pakeni kiaki.

Bui mawa yuxibi rewe:

Bui mawa yuxibu huai e, g, e!!

Hawé mane reweya huai g, e, e!!

Bui mawa yuxibu uke neaketd, mane hi putxini,
Uke nea keta taturd akei! E, g, e,!!!

Mane hi meré akai, meré akai! E, e, e!!!

Unu muri muri ake kawa nai! E, e, e,!!

Unu mana reniwai kawanai! E, e, e!!

ATSA MIYUI

Atsara hiweaki nli meke misbuki, bari tibi nli bana miski, banakina hawé
mebi nl amisbuki. Atsara itxapaki, hawé peira pitiki, hawé pusira huashi
pitiki, hua kuita in, hawé peiwé atana. Haska int rurush pitiki, haweé

shuku bita bisiwata pitiki. Haska int, mabesh paewata amisbuki, atsara habia pi ni
hiweabuki enabd! ...



MIYUI MANE RABANA BUNIBU

Hawé kuka mestebi kenera; kana Ibari ini kiaki, hawé babawa kenera Kapa yaka
Banu ini kiaki. Haskaya habeta mitui kani kiaki, habe kaki hawé kuka hubu runu runu
ikai uita, pani musha bini kiaki. Haska bita ani kiaki, hawé kuka hubu pani mushawé
tis akina. Haskawa hawapa akairabané ta abaiki atimas betxini kiaki. Haskawai
betxita xinani kiaki; ea mewe ika ikimékaitsa, ita ani kiaki

hawé babawa menina. Ha hawé babawa mekina unu ikis puku ri ani kiaki, haskawa
ha puku ri ikaya, ana & hiweta é kamaki ea kama tirubuki ish{ xinani kiaki. Haska
xinata hamakiri kaya, ha Kapa yaka banu kani kiaki hawé hiwe kiri kaira, haska kaini
kai hikitanaya Yuka nibu kiaki:

— Mi ma huai? Akabu.
— Ma é huai! Ea eskawa € huai ini kiaki; puku ri akina ikaya yuka nibu kiaki:
— Hania hara? Akabu.

— Unu harakiri raki kashuki! Ikaya. Haskaya hawé beremé kenera; Meka himi ini
kiaki. Haskaya haweé beré ikira; eara & haki nukui kai harakiri kashu mekaing, ini kiaki.
Haskata kani kiaki bena kubainira..

Hatl miyuishu: Bismani (Ozelia Sales)
Hat{ keneshu: Sia (José Eloy)

MAPU MIYUI

Mapu kene na xarabuki: shunu mapu, txashu mapu, piu mapu, maxi mapu, mani
mapu, mapu mexupa. Mapu hariri rayawati xarabu: mapu rayawa taewakina yuta
nukui taetana atiki. Ushe bena tia bitiki mapu biking, haska bikatsira samake tiki;
aibura haweé benebe usha timaki, naxi mashki peta rau kaitiki benimaira. Mapura
aibu yuxibuki, benima riamiski, haska bikaira bake ixta katimaki, habia aibu ewabus
katiki habua rayawa shanaira. Haskama hatxawa kubainaibuna mapura benimama
hune miski, txa ikira.

Mapu bikaira pakari ikikaitiki eska kiikainira:

Shunu mapu bitawé kétxawa katsira!

Piu mapu bikai képua katsira!

Txashu mapu bitawé xumu rewewa katsira!

Maxi mapu bitawé kétiwa katsira

Haska kiikaini kash(, yukata bitiki: hirika mi kétsa betsa ea inawé, shaki mi

kétxa betsa ea inawé ata bitiki takeshwena. Haskawashi mani pei ind, ni meske
meske ata bepu biratiki, mi haskawamara buiné nais miski. Buiné naisara ana
peismaki: tutuki iki, peshe peshe imiski. Mapu bitana maxi katuyu pewata atiki
mimakina. Kétiwaki, képuaki, xumuaking, | txiush wakina, puri itiwakina. Haskawa
misbuki mapu mimakina...



NUKU NABU HASKAI HIWE PAUNIBU

Nuku nabu hiweira, habia maxi mana pe anu, hiri hene betxita ipaunibu kiaki.
Haskanu haskanu hiweabura, habianus xinashubu anu hiweabu, ipaunibu kiaki.
Teke tibi hiweabura, shané ibu hayabu ipaunibu kiaki, shené ibua besti hatu yunua
ipaunibu kiaki. Haskaya ha tete Rewe hamesti hiwea ipauni kiaki, ha hamesti
hiweké, aibu haki nukuni kiaki. Ha haki nukuta ui kubainara; habia shunu besti uima
kubainaya, habiari kenanibu kiaki: Shunu Napapa wakina.

Hari kenaima habe hiwea, hd Shunu Napapa inara; Burushtili in{, Txana isa ipauni
kiaki.

BurushtiG man3, bai nekia shapu bishi pauni kiaki. Hamé txana isana, haweé bai
txaka xarabu kebé shipauni kiaki. Haskaya ha Teperewe yuxibu ipauni kiaki, haskaké

nuku nabu mae betsa bu paunibu kiaki. Haskaira mia buni kena shuni ini, betsa mia
buni kena shuni inG, hiwe shant ipauni kiaki...



USHE MIYUI

Ushera huni kui yube raminiki, ha raminish nuku merabewa miski. Ushe nia bena
tiana, rau misbuki betxesheira, aibura beru keneya katsira. Hunibu betxesheira mitu
katsi imisbuki, yuinaka ewapabu akatsira...

{ oo U

Hatl keneshu: Txima (Marcia)






KEYA HUNI

Hawé kuka yununi kiaki, nuku nabu yuitawé iwanana, hatubeta keya huni akatsira.
Haskawabu kaira unu bai butuakiri niti ita, xina betsawani kiaki. Aibu xina bauni kiaki,
aibu peuni iwana xinaina. Haskata bai butuanu kai, txaka sa amisbuanu aibu keshea
rakaké ma keya huni akabu bira, mae betsa kai bira ibaunibu kiaki: sai sai ikira. Ha
yumebl kasheki shashu tiki, tiki abaunibu kiaki, haskaibu nikata kuxini kiaki hatu
yuinl ikara. Haskata hatuki nuku tan ika kuxiara ha bui buanura ianewa ui tuxini
kiaki. Ha ianewa ketai sai iki, kuka iki, atxi iki, rasis hatu kenai sai iki ini kiaki, ru
shau! Ikira.



KAPA YUXIBU YUNU RAMIWANI

Kapa yuxibuna hati nukd yunu beiwanibuké, ana yunu nuku ramiwa shuni kiaki.
Nuku nabu yunu haya bia beiwa nibu, piti mai betxinishii ha pi hiweabuké, ana bi
buimabuké. Aibl Upash bitani ika ka, kapa shebl beshai tsaua betxini kiaki. Haskai
betxita rai baiki yuini kiaki aibuna:

— Kapa mimesti mi piki pewai, hanu tsauama turi katawé & nuitapaira yunu
hayamara, kapa shetuku pixta abaini kani kiaki. Haskaya ha kapa nikata aibu txibani
kiaki. Hanua ha aibu rabeketaki betxini kiaki, huni bushka ruxi pixtati txibaina.
Haskaya ha aibu betxita:

— Huriwe mi tsua makaina! ani kiaki. Haskawa ha kapa iki:

— Habia é ea hui ikai! Ini kiaki. Mi ea itxa biranara! Aka. Haskaya ha aibu iki:
— E mia akama ishuki, kapa shetuku pixta & aki ishuki aka.

— Habia & eaki! Aka. Haska ha aibi aki:

— Neri mapekeriwe! Ani kiaki. Haskawa mapekeni kiaki, haska ha kapa hawa pitima
uini kiaki. Haska uita ha kapa iki:

— E mia yunu pawa shuani! Ini kiaki. Haskata ha natia yunu xarabu beini pawa
shuni kiaki: atsa wakind, mani wakina, bara waking, puawa kina, yubi waking, sheki
wakina....

kATA Juxi8u Yo Ramiwani

YAWA BAINIBU

Eskani kiaki miyui tese yawa raminibura, nuku nabu hiweabu, aibu txipax beneyawa
payabu hé ikama rana nanai hiweshi hatu rakewaya. Inibu kiaki yubakaira:
haskakena turi rami pama bitakawé nG rami baintbuna ita. Haskata

anibu kiaki rami pama bitashi shakina, ha aibu ranana indbuma inibu kiaki.
Haskawai bua ha aibu ranana hatu tibi ea abubuni kiaki, ea sheamawe ishuna.
Haskai hatu bebé kuxi kukui ikaya, haska inama mi ranané beaki ishii sheamama
inibu kiaki. Haskawata ushabu ma penai ikiranaya bira, ibaunibu kiaki; reréki iki ma
rami kdshura, besté bauni haskata. Pena tima ibaunibu kiaki, ma rami baikanira, yawa
kui rami baikanira...



AWA MIUI

Awara yuinaka ewapaki, una hairaki, nimera nuard, nird habia mexu mera besti
imisbuki. Awa akina haweé tae tanabai amisbuki, awara miyui itxapa hayaki. Awara
yuxibuki, mi tana bainara mana tibi mia unama kubainikiki, pashku tibi mia pukema
kubainikiki. Haskaira habia txitua kake kaiki mipi kubai miski. Haskai habia yuinaka
xarabu miki nuku misbuki: txashura, shawera, haskayara awa akatsira habu xarabu
ayutimaki. Hanu ma beui kaira unu unatiwa kubai miski; pashki bututa pui miski.
Awa nira habia unu txakabuanu besti imisbuki, pashku rebu tibi imisbuki, awa naxira
txiteanu besti imisbuki. Awa miyuira aki xarabuki: huni awa akend, aibuna hawé
puiki meti kiaki, yutxi pewa katsira...

MANE MIYUI

Nara mane miyui & matu yuishunai nika kaw€, mestebi kenara Kana Ibari ini kiaki.
Haweé itxi kenara Mera Himi ini kiaki, haskaya hawé ainé kenara; Kapa Yaka Banu
ini kiaki. Haskaya ha beremé xinaki, mituni iwana xinani kiaki, haska ibuwa yuiki; &
mia manayuikai ani kiaki. Haskata bunibu kiaki, haskaya ha beremé mitui kaya hawé
babawabe baxi baini kiaki. Nenu é ti ikai, hawaira € akaira, na bai tsisumé é ti ikair3,
ishli bai tsisumé shubuani kiaki. Ha shubua tsaushii, yuinaka beai manaya, hanua ha
hawé babawa, hawa kuxira kakai habe shubu mera hikini kiaki. Haskaya ha mestebu
hani yuinaka bei mekai ishi, shuiwashi ui tsauké, hanu bai taei tariuma mapuabu,
ha hawé mabu uinubis paira, txinesheketiwé besti txineshekeabu. Haska tsauké ha
hawé babawané pani mushu bishi tis aki, bikawa hawapa akai rabané mekené pais
aka, hawa meama, ibaiki atimas uini kiaki, ha babawané akaira. Haskai uita xinani
kiaki; haskaki ea aki ikimekai? Ea mewe ika ikiraka? Haska xinata ani kiaki hawé
babawa mekina, haskawaki unu ikis puku ri ani kiaki, hawé babawa mekina.

Haskawata ha mestebu kani kiaki rateira, shubu anua tashni kainira. Haskaya ha beré
nukuta yuka ini kiaki:

— Hania € epara? lkaya.

— Haniraki kashuki! Akabu. Haskaya ha aibu nukuta hatu yuini kiaki, na ea eskawa
baishuki ishuna. Haskaya yukaki:

— Hania € epara? Aka.
— Hani raki kashuki! Ani kiaki. Haska ha beré iki:

— Harakiri & ibu kashumé! E benai kai ikaini kiaki. Kana ibari kashukiri kaira, bai

tana baini kiaki, haska kaini kaira unu hené butua uituxini kiaki. Ha henera kuru hene
ini kiaki, unu kuru tapi kaina ini kiaki. Haska tana baini kaira, unu ana hene betsaki
peseni kiaki, ha hene betsara naketapa ini kiaki. Haskaki bututa tana bainira, unu ana
betsaki pese tuxini kiaki; hene taxipakira, hene betsa xarabuki pese kiikainira. Haska
xarabu tana kubaini unu nawa hiweanu nuku tuxini kiaki. Hanu nukush uiyana, ana
ha kaxia keskama uituxini kiaki; hanu mane betsa betsapa xarabu betxituxini kiaki.
Bai taeirda mane saweama yuinaka sheta besti xukishli sawe paunibu kiaki. Sheta
pixke, sheta teuti besti apaunibu kiaki hanu bai taekina...



YUNU USHETIBI BANATI

Hati ushetibi yunu xarabu banati, ushe bena tia yunu banara, keyatapabu miski.

Atsa inl mani banakina, ushe baba hubuaiyanu atiki, haskawabura hanu mawaira
keya tapama, bimiai na pusi txakayama miski. Mani teshu keyatapaira, atsa pusi
ewapabuira, haskaya habianu besti atiki yunu banakina, ushe baba hubuai tiana.
Ushe baba hubii tanaya banakina hati xarabu amisbuki: sheki, tama, pua, yubi, tawa,
kari yuxu, bara, shupa hati xarabu amisbuki. Hskaya ushe mexuki hi naesha rerati
peki tuash ismaki, yuinaka kesheshii ati peki, baka rerati peki, ushe mexukena...

Hatl keneshu: Pama nawa (Fernando Henrique)



MIYUI KAPETAWAWE PUKENIBU

Kape tawaki pukeira eskanibu kiaki, hawé kenara: Sheta shara pake ini kiaki. Nuku
sheni pabl miyuira, Keya huni akabu buki, idnewa rami niké kapetwa pukeni kiaki.
Haskaya nuku nabu manewé rabana pukeki ia newa kesha ushabu ma pena kemaya,
mestebu bestéshi nikani kiaki. Sheta Shara pake pakari ikaira:

— Awa ashii ea sherata yuwe! lkai. Haskai habia hati yuinaka kena xarabu yui

keyuni kiaki. Haskaya ha pena tanaya, hawenabu yuini kiaki; kapetawa pakari ikai

é nikashuki, hatua hanu bena baunibu kiaki. Ha benaki betxita, yuinaka beshiki
taewa nibu kiaki, na awa beki, txashu ashi, yawa ash, yaix ashi, mari ashi anibu
kiaki sheratakina. Haska sheai ikaya pukei taenibu kiaki, haskaya ha huni betsa kape
bake ashli sheratani kiaki. Haska sheratana hanu ha kapetwa hikini kiaki. Haska ha
nuku nabu betsa Neabu ai harukl puke kaini kiaki, hawé ainé kenara; Mane siriani
ini kiaki. Haskaya hawé bené manui kashani kiaki; ha hunira aibu rabebes baxikuni
kiaki, hd huni Neabura. Haskai ha aibu rabeta benewanii iwana yukanibu kiaki: ...



YUINAKA HIMI RAMINIBU

Bai taeira eska nibu kiaki, yuinaka ind, ni xarabu besti ipauni kiaki, habu hiweabura.
Hati hiweabura: awa, txashu, yawa, mari, anu, pabuya xarabu; ru, xinu, isu, rukawa,
peiya xarabu; kuma, hasi, kebu, kushu, shawa, na isa xarabu, na yuinaka betsa
betsapa hiweabu ipaunibu kiaki.

Haburuki banibu kiaki, yunu rewe rau mabu mima xarabu meki, beyus mitu, hiwe
xarabu, habu rukiiti una taewa kubiranabu kiaki. Yuinaka besti hiweabukg; Tka
Shane Bururu ind, Tka banibu kiaki. Haska bani rakashii: awa in{, txashu ind, yawa
himi bish{, hanu nuki yurabu ramiwa taewa nibu kiaki. Tkd Shane Bururu hatu
ramiwatana, habiari hatu kena pakeni kiaki. Awa himi ramiwata awa baibuaksi, inu
bake waki, inani waki, na txashu himi inuwa riaki, na yawa himi rua kenaki, aibu
banuaki hatuani kiaki. Hatl kenara habia yuinaka kiri hatu kena keyuni kiaki, na
habia ni kena xarabu kiri hatu kenakina.

Xinu bené yusha peuwai uita, haskawa riai, hatii ai peu taewanibu kiaki.

Ha neriri ana yuinaka himi pawama, habia hatumebi peunameta pa biranibu kiaki, na
habia eskatua ni pa baikanai! ....

Hatl yuishu: Tene (Pedro Saloma)
Hatil keneshu: Busé (Vitor Pereira)



RISI MIYUI

Habu risia ikli biranabura, na xarabu uikawé: txanar3, iskura, meri iskura, bituxra,
shatxi tepuna, mawa isara, pinura, piririxra, ru shaura, biitara hatira risiwata usha
kubiranabu kiaki. Haskawata hatl bake hana kubiranabuki, uhai pei, bestéi pei iki
birabnabuki. Hatibura shapuya, timaya ikl biranabuki, na eskatia nii risi hayabuki,
nuku yusi niburd, hatube nii risi hayaki...

IXTXINATI

Na aibuna ixtxinati bikiki, hawé yumé mexupawa katsira. Haskawa katsira bitashi
txuxa tiki, hawé yumé mexua katsira. Haskawata kétiki, kétiki pukutiki, Gpash shu
ata pitxa tiki. Haskai kukatsa iki ha ixtxinati shaka bai taxi pe tanaya, atiki yumé
pukukina. Haskawakina muka mani shepa kapatiki, hanua nesheta mai mexupawé
kamustiki, habu mexununa...

TEPEREWE MIYUI

Teperewe keuira yupukunai imiskiaki, haskaya ipaunibu kiaki, risi tepeta bupaunibu
kiaki. Haska inQ, yunu heshe pere raka imis kiaki. Haskaya hani teperewe keunt
iwana, yunu bana paunibu kiaki, haskaya banabura habiati hukui keyumis kiaki...



BEPUKURU

Bepukurua habuki na eskatia ramia hene riabumara, hanu batxi pakea tuxiara
shena xarabu imiski. Ha shenaima hiweshl mipita, unu metupa ka shena sanu miski
runutana. Haskai pei hayata ha shaka nua tashnita nuya kaimiski.

Haska inl bepukurura, keneya ind, habia betsa betsapa xabu misbuki, betsara
awa bena miski, betsara husu miski. Haskai betsa betsapa misbuki: hushupair3,
mexupaira, taxipaira, naketapaira, kurupaira, haska xarabu misbuki.

Habia bepukuru xarabura, metimaki meseki, nuki pitiki pukuara, pitimaki.

Piara; tesha miski ewanaira, husura haki shupu haya txakamara. Awa bena hiwet3,
irua nuya kawanaira kuxatiki; rua imiski hanua saku shaniblina. Mi kuxa paya tashni
kainayara:

— Harikai basné purl yabuwe atiki....

Hatl keneshu: Txana sapa (Noberto sales)






TEPEREWE MIYUI

Teperewera eska pauni kiaki, nimera nimera hiweaki, keuira:
— Teperewe! Teperewe! Imiski. Hskaya ana keui betsaira eska miski:

— Kere buskewe! Kere buskewe! Imiski. Haskaya ua tiana, nuku nabura ha isa keuai

nikatana, mae paunibu kiaki, mae betsa bepétana. Ha isa keuira eskai nika paunibu
kiaki:

— Kere buskewe! Kere buskewe! Nawa betsabi matu tsaka ma kere buske shanai,
ikai nikai ipaunibu kiaki. Hamé; Teperew! Teperewe! Ikira; mi risi teperiwe kari
tashuna ikai, nika paunibu kiaki.



Isa habua nuku bana bima misbura akiiki, isa kena habua nuku bana bimamis:
Nisa puta Pinu

Piririx Xa ika

KuT kui ika Bui

Tete kuma

Pupu Shuke



YUBE NAWA BUSHKA

Yube nawa bushkara eskani kiaki matu yuini nikakawé; nuku nabu hiweabura.
Hawé kenara Yube ini kiaki, hawé pui aibu hanubi neshmamis, haskawa haratuti
ea amismekai una katsi, € nane bikai ika kash(, inakainane tseka niri ikaya, tupita
beshi nisani kiaki. Haskawata yua pe tanaya mai képuki tsinini kiaki, haskawata ha
ushai rapi tsauni kiaki. Ma mexukend, haskaya ha Yube ma ushaki ika ha imiskeskai,
ana neshamani ika kani kiaki, haskakai me tuxiaya na huai manawe ishi, ha naeki
meshpuki itd hawé besuki bemani kiaki. Haskawa e ikainaya; tsua iki imismekai
mexukiri € uiyai ishi xina rakaxini kiaki. Unu ma shaba tanaya butua kakei bauni
ikaibd, haratu &€ aka mekai ishi hatu beiski keyuara, tsua hayama ini kiaki. Habia
hawé pui Yube besti hanuma ini kiaki, ma tashni kainara. Habia Yube imis mekai,
tsua nané bepushekea hayamabi, ishi xinani kiaki.

Haskaya ha Yubera ma haruki butu kaini kashii hené betxukiki, hawé yura baka
heneanua hawé besu uiyana; hawé besuki meké nesheni ini kiaki.

Haska uita, na betxuki, na beshki biahawa tere ikama kayaké, hawé pia mespui ma
nimera ka ini kiaki rakeira. Haska kainara yameki besti nuku kira kirani ikaya unani
kiaki.

Haskai unu haska tima, itd hawé txai yubani kiaki, ea nawa tsakamai kawe txai

ishuna. Haskawa hawe txai iuni kiaki, kawe txai ish{, ui kubaiki unu ushama kubaini
kiaki. Haska kiikaiki nika nika tuxinibu kiaki; Békl nawa hiweabura:

— Histuru, histuru tara basa buana ikaibura. Haki ha nii aki hushura ita, ma bari
kaya habianu shubuata ushayunibu kiaki. Ha usha xini ma shabaya kawe ishi
iuwara, shépa sharaibu ui tuxinibu kiaki. Haskaya ha Yube iki: eskawatiki manayuwe
iwana, ha shépa shara biranaiki paini kiak. Haskawa shara paiya ikamaké, ri ata
rabeke tanais ani kiaki kuxakina. Haskawa ri ikaya ri ikaya sharabt bai mauri ti ani
kiaki. Haskawai uita ha yubeka eari ani ika kashii hawé shépaki paiya teaya ri

ata rabeke tanais kuxani iwana bushiikuru atanais, béki nawa ani kiakii kuxaking,
haskawash teshteni kiaki.

Ha teste baiki hawé busca bushi neshashi riGtabu runuké, haweée beru tuxan ishd,
tsakabu hatu beru tuxamama:

— Ehé&! Ehé! Iki sabimana kukui rununi kiaki. Haskaya hawé txai ma bari kaya
huamakeé, bena kubaiki, hawé yura tétu shenia raka betxi tuxini kiaki. Haskaya
harakiri hawé bushka bukashumé ita, bena bubuki betxi yuxini kiaki. Manauri ritashi
txarawé tsakai bura.



Haskaya haskawashi bikatima xinai niké, ma mexuaya kukix nuya bira biranaibu, atxi
pakeki hawé kue bibai baiki ata, hawé rapushekei keyuni kiaki. Hawé txai bushka
bind ika kaira:

— Hi! Hi! Iki ukeri ti iki, ukeri ti iki ik kainai betxita, ha hawé yuxi huai ika kuxi
baunibu kiaki. Haskawata hawé txai bushka bea, habiaska hatxa kawani kiaki. Haweé
txai hatxawaira:

— Ea {ipash manuai ea amawe! E buniai ea pimawe! Iki ikaya Gipash ama texuru iki,
na pima teniri iki ikaya. Haskawa tima kasha betana yuini kiaki:

— Mi haskawshii ipash atimaki, ma nawa mia txakabua shuki, ana &€ mia iuwamaki
habianu € mia mai ina bainai iwana yuya.

— Haskamaki ea iuwe € baxikuamaki! Ikaya nikamas maiwani kiaki. Ha maiwa baini
kai unu ma txai kainaya sai iki tae kawani kiaki. Ma tashni kiaki hatx{ huira. Haskaya
niti ishd nikara, ea manayuwe haskaira mi itxakanikamé, mi ea itxakawa bainai, ika
sai ikai nikata, habu haskanii nenushi € nika yuai ika, hiwé ina tsauké, ha hi nama
niti it betxi tuxini kiaki.

Haskaya bututd ana maiwani kiaki, & mia haska iuwamaki ishii haki tara txapu shara
tataki, marata xarabuta huni kiaki. Haska kainaya ui beni kiaki, ha ui mera kai, ma
txai kainaya, ana ituxini kiaki, sai ikird haska hene ha hene ewapa puke baixinha

ma bai mata bei ikaya nunaki pukeni kiaki. Haskata haskai mekai ishi uf nini kiaki
huneshuna, haskaya ikirani kiaki. Tarame tarame

iki unu ti i ikirani kiaki. Haska kira hené pu ita hikiama habia nunua shu ikirani kiaki.
Unu xiki kiranira, haskakira habia besusi pukei peta, ana hawé txai betxi tuxini kiaki.
Unu ma bushka aki pixta, hawé beru besti txasha pixtara.

Haskaya ana shunui kuxi kirani kiaki, haskaya ea manawe iki, sai ikai nika nikamara,
haska kirani hushii, hawe nabuki nukuta hatu bana bima tuxini kiaki. Txai &€ nawa
amai kaxia nawa teste xina huikiki, hari pewa kawé iwanana, mati hiwe kene keyu
kawé iwana hatu yuini kiaki. Haska hatu bana bima, peki ita; raké keyunibu kiaki.
Haskawabl nuku tuxini kiaki, ha nukuta ea iki:

— Ea bepéshii kawé, haskaira ma itxakanikamé! Iki unu hiwe rawai yame binuki kiaki.
Haska xini unu ma shabaya:

— E raka hawa ramiti! Iki tae kawani kiaki.



— E raki yaixti? E yaix panana ea pitirubuki! E raki maiti? E mai panana eki pui
tirubuki! E raki bakati? E baka pandna ea pitirubuki! E raki heneti? E hene panana
eki naxi tirubuki! E usheai! E usheai neri ea tsami yumé busca ind kawé! Ikaya bira
inanibu kiaki, hd inabu bita hawé shetawé betata urea kai unu mai kuburuki pueni
kiaki, ana betsa aka kai, pueriani kiaki. Ana hawé heneki aka kai unu pueriani kiaki,
haskata hatu bana bimani kiaki:

— E ramiai ea uira kawé! It hatu yuini kiaki:

— Ea betxitana, usheki iama shakawé, iwanana. Yube nawa buskara eawa shakawe
hatuani kiaki.

— Hamé haskama; ushera ua nia ma ewayara, shawa hina takuwé & matu txinu, txinu
atirukira, ita ina kaini pakari iklikaini kiaki:
— Pesketa pesketa! Sabir( rukl baini!

— Nawa shunu pesketa! Sabi rukd baini!
— Bari kiiku kiku! Bari kiku kiiku!

Haska kai xina ma kekii shaba binutanaya, aibi betxini kiaki. Haska betxita:

— E! ushera ua kara kai! Ikaya unu hawé shaki meranua te iki, himi hash ibirani kiaki,
himi iki taeira. Haska niké imisbu kiaki, ushe bena tia aibu himi ikanira....

MIYUI KAPEWE PUKENIBU

Kapewé pukeira eskanibu kiaki, shaka huni aka buimabuké, hatuki nukuni ika
bunibu kiaki. Hanua buimabu anura, ianewani haska puke tibuma betxi tuxinibu kiaki.
Hani puketima bana baiki, kape pukea betxi tuxinibu kiaki, haska betxita, e ika teku
ikaya, ha kape iki:

— A!l'ma é mia betxiaki huriwe! Ikaya.
— Peki ika kaké, haskaramé? Aka.

— Haskaramaki habia hani puketima huki € mia betxi tuxiai! Aka yuni kiaki. Haskaya
ha kape iki:

— Na habia é eaki, mi haweé pukeara! Aka,

— A! peki haskanena, mia haskawapa? Aka. Ha kape iki:

— Habia mi haska ewashii katsi ikai mi ea shiaki! Ani kiaki. Ha kapeta haskawa:
— Peki haskana enabubeta € mia mitu shunai! Aka, ha kape iki:

— A! peki haskana, ea haskawa shikaweé! Ini kiaki.

Haskawa hush{ hawenabu yui tuxini kiaki, mitu nakawé, Sheta Shara Paketi € betxi
tanai, ni haweé puke nibuna iwanana. Haskaira habia habi hatl shané ibu ini kiaki.
Hatu haska yuiya peki ibainibu kiaki. Harukl kashl awa hatiuma ruakabi beshii in3,
ha kapeta sheai pacari ini kiaki:

— Haira haira! Haira haira!

— Neke puke inawé! Neke puke inawé!
— Bake yume buari! Bake yume buari!
— Tiri nawa ashi! Si nawa ashi!

— Maxa nawa ashi! Ea sherata riwe!
— Mi puke tiruma! Hant puke inana!
— Mi shea tiruma! Hani shea inani!

— Shawa isa batxi! Besti rata baina! Haskai rakashi sheani kiaki.



Haskai rakashi habia yuinaka xarabu beshuabu sheai haki pacari iki rakaké, haki
peke bai bais nibu kiaki. Haskaira habu rekuyabii, habua ruki yuinaka beshi indbura.
Haska ha Shetd Shara Peketina, ma hatu bana bima xina ini kiaki. E nuseké besti ea
beshi yamashakawé iwanana; hawé nusekena kape bake yui ini kiaki. Haskaya ha
yupa ruakabitli kape bake beni kiaki, hawé kenara hatii kape bake beaira: Neabu ini
kiaki. Haska beshii sheta tuxia, tekeré itani kiaki, haskaya huni betsa hawé ai haruki
pukeni nitxia, ma pukeké hari pukeni ika ikainaya, ini kiakikape hikira.

Haskaya hati ma hawé pukei ikashura, hatu makeé in(, kapeta piki in{, na hasa mawa
nibu kiaki. Haskaibl hawé ai harukl pukea, ana haska haliri puketimaké, hawé bene
haskata haki nuku tima ini kiaki. Haskaya unuri hawé ai ia kesha betsa niké, hawé
bene kesha betsa mia, sai iki tae nibu kiaki:

— Sheta rabana kanuwe! Ikaya. Ha hawé ai iki:

— Mané rabana kanuwe! Unu hawé ai kai sai iki nixma kiikainaya, hiwé inakai sai iki,
unu ma nixma kaiké bututa kasha txakayama tuxini kiaki. Kashai heneamaskeé aibu
rabetl xinaki:

— Hamaki na xinai iki mekai uimanaweé! Ishi shebi uimanibu kiaki. Betsa shebi maku,
shania txakama ini kiaki. Haska uimabu ini kiaki kasha neseira, ha kashaira eska
ipauni kiaki:

— Ixi, X7 Xi xi! Pani musha manea! Pani musha mameya!



YAWA KUI

Miyui tesera eskani kiaki shani pabura, hanus shukua hiweabura, hawé bake
beneyawa payabu, hé isma rananamis. Haskaya ibubu iki, hamaki itd rami pama
xinanibu kiaki shea katsira. Haska xinata, bitasha sheanibu kiaki, haska sheata
ushanibu kiaki. Hd ushabu ma pena kemaya ibai nibu kiaki: ré ikird, ma rami
kashura, yawa kui rami kashura...

KEYA HUNI MIYUI

Eskanibu kiaki, keya huni akira, hawé rais yununibu kiaki. Txani katawé iwana hawé
kuka yununi kiaki, haskawa kani kiaki, ha ka yane txaniama, hawé ati kesheni kiaki.
Atsa akikai mekai iwana keshea huama, txaka uréi kaimakai ishi mana huama.
Haska ha habuwa yunuabu ikani; hamaki yane huamaki hani arinakawé, ishi anibu
kiaki. Ha ata ibaunibu kiaki; shashu inG riti tiki tiki ikira, haskaya ha txanika kuxi
kirani kiaki, hatu yui pewamara. Haska bia kiranara ma keya tapa kaini inibu kiaki.
Haskaya ea iuriawe ika kuka ituxini kiaki, haska biaya tsua iuwama ini kiaki. Haskai
sai ikukui ini kiaki ana kuka ipai: ru shau! Ikird ma isa ramishura...

MIYUI TESE SHAWA KUNI

Miyui tese shawa kuni ind, kukix ind, teiskiriri hawé kena betsa ushti pini.

Ushti pinina habia nuki yuxibu betsaki, habiatl nuku yuinaka yui shipauni kiaki.
Na awa yuiki, na txashu yuiki, na yawa yuiki apauni kiaki, na habia eskatia ni
shaika nuku uimis kiaki. Yuinaka yuiki: ha sheki tiike kani hatu uiri kawe kiaki, hatua
miskiaki.

Shawa kuni habia nuku nabu ramini kiaki, inu bake ramini kiaki. Sia inu bake ramini
kiaki, haskaké kenaki kuni sidana amisbuki, kuni raminikena.

Kukixra habia nuki yuxibu betsaki, kukix yuxibuna habia nuku nabu aiwa rianiki.
Rekuya in(, raya kapa ipauni kiaki, mexu mera besti ipauniki rayaira, mexu mera besti
mitu pauni kiaki. Baririra usha besti pauni kiaki, mexu mera raya katsira...

MANE MIYUI

Nane betxinibu & tese yuiyai, eska nibu kiaaki; Tka hiwea buanu tashnita, harakiria
ma huai hatua. Haskaya ha aib{ usata, mane metushuna, ixki kashke ikaya. Na mane
bipai iki kiaki aka, usata bitayama kiaki, haskawata ana betsari bitdyama kiaki. Mane
taxipa bitdyama kiaki,

Mane paxi nipa,
Mane naketapa,
Mane kurupa,
Mane akil nepa,
Mane mina nepa,
Mane txasha

Haskawashii Tkd mane hatu tsdushuna, hanu mane mae manai mane as aki, mane
mukuki, mane siriki. Na mane kelshi saweki, haki kenaki: mane tesmuant aki, hari
haki kena nibu kiaki. Haska besti & matu yuishuki....



TXITXA

Txitxa miyura eskaki, txatxa wakatsira hatxama hatube yubakati kiaki.

Haskata kaki hatu yuitiki, hatxama bukawé hatuatiki, haskata habia hatxama siti raka
baimisbuki. Haska kaiki ui kubainabu, ha shaku pe kaya bena kubaimisbuki. Hatxa
kubainaibuana, hawé iya pei pimis kiaki, pesmi yuxibuna, hawé pei keyu pimiski.
Haskaké hatxama kashii bitiki, ha bia pei peké ha atiki, txitxa wakina. Haskaya
shamawashii shewa misbuki, haskawati kene xarabu amisbuki, txitxa keneyawa kina.
Txitxana haki mabu aruti inG, haki piti bishi piti amisbuki....

OFLLIA SakS

hun: Kat [l

Hatl yuishu: Bismani (Ozelia sales)
Hatil keneshu: Bismani (Lindoina sales)



KANA IBARI

Miyui tese Kana ibarira eskani kiaki, beré piaya kaki ibu yuini kiaki; epa é piaya kai
ishuna. Haska ha ibua € mia manawai kai ika habe kani kiaki. H4 beremé kenara
Mera ini kiaki, hd beremé aina; kapa yaka banu ini kiaki.

Haskata pani mushu bini kiaki, haska hawé babawané yuinaka akatsi shubuashii
shuiwata ui ikukuaya ani kiaki. Pani mushawé hawé hubuki tis aka bira, bi ea
akimekai ika niké, ana ani kiaki tis akina, haskawai uita xinani kiaki; haskaki ea
akimakai ishuna. Haskaya ea mewe ika iki mekai ishl, hawé pia kepita ani kiaki hawé
babawa meki, tsiteski puku ri akina. Haska ha beré kana ibari piayaka huriamaké, ha
ibua hawé babawa haskawata ana hawé hiwe kiri kama, hamakiri kai unu pashki
butu kaini kiaki...



MAE MIYU

Ramiwata yui tese & keneshuki, mae Huni kui yuraya manakiri ind, yuraya maiki inQ,
hene taraya manakiri. Huni kui shané ibubti paké kina, hene inli pashku ewapawé
anibuki; hawé unatiwa tira. Mana hakaya int, Huni kui hanua nii rayai itsaska
kirashuki, shané ibubu hanua raya katsi, bapéi mabu nii hanua raya kayai.

Shané ibu ind, yusinabu in(, rau ibu ind, ni ibu inG, aibu kene ibu xarabu int, una
shubu hanua ni kene meyus kanai, haskaki hanu nuki yunu ni bana biranai, maxi
anu ind, ni kui anu inli, nawa anura. Baria nl baiwa miski, hanu yunu xarabu banatira.
Yunura betsa betsapa xarabu hayaki: tama ind, sheki, shapu, mani, atsa, bara, pua,
akliki yunu xarabura. Haska inli, yunu xarabu nl bana misbura ni haya xarabu na
shaneé tibira. Nuku rayaki piti in, yumebu kene meniki piti hatu ashuaki habu pi
kiibai shanubuna. Haska inti, miba xarabu banata takux buranaki, habu bimiai ing,
pusia nibuna. Haskai hati miba xarabu hiwe rapi banatana, takux biranaki habu bimi
aklishanuna. Haskawaki hawé heshe inl, hawé paka ind, hawé tashu bita habia baria
tibi bana kubainaki.

MIYUI KANA IBARI

Mestebl kenara Kana ibari, hawé beremé kena: Mera himiwati, hawé babawa kena,
Kapa yaka Banu ini kiaki. Haskaya beremé xinaki:

— E mituni ika ikai! Ikaya.

— E mia manai kai! Ikaini kiaki. Haska kaixina ha beremé mitui kak&, hd hawé
babawa baxi baina, unu & itxu kashuki nenu bai tsisumé washu & hawaira akai

ika, kani kiaki. Haska kai bai tsisumé shubuwashii yuinaka manai tsauké, ha hawé
babawa hawa kuxira ma karia ini kiaki. Haska ha mestebi shubu shuiwta yuinaka
benai teshi kukui ikaya bira, ha tka meste tariuma, txinesheti besti txineshekea ini
kiaki. Haska ha hawé babawa ha itxi kaki pani musha biki baina ini kiaki. Haskaya
shubu shui ui, hubu runu kukuaya ha hawé babawané pani mushawé hawé hubuki
tis aki bikawani kiaki. Haskawa hawapa ea aki mekai itd, uiyana babawané akai uini
kiaki, haskai uita xinani kiaki. Ea haskawawe ika ikimekai? Ea mewe ika ikiraka!
Haska xinata hawé babawa meki unu puku ri ani kiaki, txiteski ikis puku ri akina. Ha
kapa yaka haskawa, ha mestebu ratei tashnin kaini kiaki. Haska ha beré piaka ka ma
bari ikainaya, hiki tuxini kiaki, haskata ibu yuka iki:

— Hania é epara? Aka
— harakiri raki kaki, na ea eskawa baishuki! Ani kiaki. Haska ha beré iki:
— Harakiri € ibu kamé?

— Haska kena & benai kai € ibura! Ika kani kiaki ha kana ibari kashu kiri kaira. Haska
kaini kaki unu kuru hene uituxini kiaki, kuru hene tapi kawanara. Haska tana kubaini
unu betsaki tasi tuxini kiaki, paxi heneki peseira, haskata ha natai unu paxi biseya
kaini kiaki. Haska kaini ana betsari tasi tuxini kiaki; hene betsa nake tapara, haska
nata kubaini nake biseya kaini kiaki. Haskai ibu betxiama ini kiaki, haskai unu nawa
betsa hiwea betxi tuxini kiaki.

Haskaya unu kasira, unu betxi tuxini kiaki, haweé ibu kaxiana, kana ibari pashai
huxuana. Haskaya unu hikita uiyana, ana ha kashu keskama, ui tuxini kiaki. Haskaira
hari mane hiweara, na mane mi teumisra, kuru manera, paxi manera, taxipara,
nakera, biseyai ikl kai xishi ui ikira. Haskaira habia hiwe betsa uini kiaki; kuru mane
in{i, paxi mane ind, taxi mane inl, nake mane ind, mexu mane. Haska xarabu uita
xinani kiaki; enabu é hatu yuikai ikirani kiaki. Haska nukuta hatu uiki: & mane betxi
tanai ituxinu kiaki. Hariki mané rabanana, nukunara shetaki, yuinak sheta teutir3,
sheta pixkera. Haskaya hawé mimawara eskaki mené rewera:



— tka mane betxia aaa! eee!
— Mane betxiani eee! Aaa!
— Mane siriani aaa! Eee!

— 1ka mane betxia eee! Aaa!
— Mane siriani aaa! Eee!

— Mane mukuani aaa! Eee!



KENE KUT

Nuki kenera harabesma hayaki, kene betsa betsapara. Haska in, nuki kenera

kena xarabu hayaki. Uatiana ni kene menima ipauni kiaki, haskaira tima kui besti ni
amiské, aibu betsa hawé bene bai shubu anu rayaki, iua kashi tima tatamis. Ana iua
kash, Gpash bikaki betxini kiaki; bari siri ika shuku bena saka pixta bai natapia ui
tuxini kiaki.

Haska uita e, ituxini kiaki saka pixta tapikena. Haska uita xinani kiaki; haba haskaira
bari siri ika shuku bena saka pixta raka raka. Hawérua raka raka & buai ha uita
habiaka riwa katsira, iwana bushi xumuki naneta bepuni kiaki.

Haska bushii bepuxishi, ha uita habiaska riwa birani kiaki. Hanu keneki taewa
birakina, haska biraki ha yuxibu bari siri ikati raki, habia kene inani ika betxima xina.
Hanushi nuku ina birani kiaki, kene meniwa birakina, kene batsa betsapa xarabu
meniwa birakina. Txere beru, runu kate, mae musha, kape hina, sepi, nawa kene,
shunu kene, tau pei, mepi kene, kene kui, na habia kene betsa xarabu hayaki...

MIYUI KANA IBARI

Mestebi kenara Kana Ibari ini kiaki, haskaya hawé beremé kenara; mera himi ini
kiaki. Haskaya hawé ainé kenara kapa yaka banu ini kiaki. Haskaya hawé beremé
xinani kiaki; € mitui kai ikaya, hawé ibu iki; € mia manawai kai ikaini bunibu kiaki.
Haska ha kana ibari beré kakina hawé babawabe baxi baini kiaki. Haskawa baina
ha mestebu iki: unu & beré kashuki nenu hawaira, na bai tsisumé € shubuai kai ika,
kashii shubuani kiaki. Haskawata tsaushi yuinaka bei ui tsauké. Hawé babawa

ma hawa kuxira kashi, shubu petxi nishi, unu ha mestebi hanu yuinaka huai,

kini wata ui tsauké. H4 mestebu tariuma txinesheketi besti sawea hubu paniké, ha
hawé babawa hatxil kaki, pani musha séke baina. Hawé hubu tis aka, ana tis akaya,
hawapa akai rabané ana pais

aki, hawa uiyama. Ana tis akaya hawapa ea aki mekai ishii uiyana, hawé babawané
akai uini kiaki. Haskaya haskaki ea akimekai ishi xinani kiaki, haska xinaki, ea mewe
ika ikiraka ita. Haska xinata ha hawé babawa meki unu puku ri ani kiaki, tsites kina
Kapa Yaka banu akina. Haskawata ha bestebu ratei tashni kaini kiaki. Haska kaini
kaké, haskaya ha beré barikaya nukua, hawé epa yuka ini ituxini kiaki.

— Hania é epara? Haskaya ha ainé aki:

— Hani raki kashuki! ani kaiki...



SHUNU YUXIBU MIYUI

Ewa pake bema rasiaki, shunuré ruabu kiaki. Rua shunu ramini kaiki, shunu yuxibu
anura, habia yuxibu xarabu hiweabuki. Hanama nitana pacari imisbuki, yume peshe
pixta iu timaki. Huni ewa in(, aibu ewa besti katiki, haska ind, habia namashi pae
amisbuki. Habiari rau baki inli, habiaria betxesheke misbuki, punu txiwa xarabu

wena...

KAPE MIYUI

Kapeta kenara sheta shara pake ini kiaki. Haskaya yuinaka pacari ita shea pakeni
kiaki. Yawa sheaki, txashu sheaki, isu sheaki, ru sheaki, benimai pakari ikaya puke
bainibu kiaki. Hatiri sheta rabana kana, hatiri mané rabana bunibu kiaki....

MIYUI TESE TEPEREWE

Nuku sheni pabu hiweabura, teperewe keuwayara mae betsa paunibu kiaki, nuku
nabu hiweabura. Ha aibu beneuma hiweara, hawé kenara txima ipauni kiaki. Haskaya
teperewe aiwash, kenaki napapa apauni kiaki, shunu mapuanus niké, hawé bene
kenaki: shunu mapua apauni kiaki...



MIYUI MAE NIBU KEYA HUNI

Eskanibu kiaki maeira, ha keya huni akatsira, betsa txani katawé ishi yunuabu kani
kiaki. Haskawabu kai nukuta, txini rukuama aibu habe uinanamis bena tuxini kiaki.
Harakiri kai makai ita, atsa amis kiri kai mekai ikainika nixmaké. Maspu sa akimekai
ika hanu keshea kamaké, haskaya ana manama bunibu kiaki. Haska bainaibl hatube
katani ika hua, ma keya tapa baini inibu kiaki. Haskaya ea iukawé ika sai ikukui ini
kiaki; ru shau ramira...



KAPE PAKARI INI KIAKI

Kapewé puke katsi, yuinaka sherata nabu pacari itd shea pakeni kiaki.
Ha kape ikira eskani kiaki:

— Haira haira! Haira haira! Haira haira!

— Bai tana bakebu! Bai tana bakeb! Bai tana bakeb!
— Bake beruna bua! Bake beruna bua! Bake beruna bua!
— Tiri awa ashi ea shera riwe!

— Mi puke tiruma, hani puke inani!

— Shawa isa batxi, bisti rakata baina!

— Huhu ae! Huhu ae! Huhu ae!!

— Haira haira! Haira haira! Haira haira!

— Bai tana bakebi! Bai tana bakeb! Bai tana bakeb!
— Bake beruna bua! Bake beruna bua! Bake beruna bua!
— Txaush nawa ash, ea sherata riwe!

— Mi puke tiruma, hani puke inanu!

— Shawa isa batxi, bisti rakata baina!

— Huhu ae! Huhu ae! Huhu ae!!

— Haira haira! Haira haira! Haira haira!

— Bai tana bakeb! Bai tana bakebi! Bai tana bakeb!
— Bake beruna bua! Bake beruna bua! Bake beruna bua!
— Hush nawa ashi, ea sherata riwe!

— Mi puke tiruma, hani puke inani!

— Shawa isa batxi, bisti rakata baina!

— Huhu ae! Huhu ae! Huhu ae!!

— Haira haira! Haira haira! Haira haira!



— Bai tana bakebii! Bai tana bakebi! Bai tana bakebli
— Bake beruna bua! Bake beruna bua! Bake beruna bua!
— Hash nawa ahii ea sherata riwe!

— Mi puke tiruma, hani puke inani!

— Shawa isa batxi, biste rakata baina!

— Huhu ae! Huhu ae! Huhu ae!!

— Haira haira! Haira haira! Haira haira!

— Bai tana bakebi! Bai tana bakebi! Bai tana bakebi
— Bake beruna bua! Bake beruna bua! Bake beruna bua! nn
— Mi puke tiruma, hani puke inani!

— Shawa isa batxi, bisti rakata baina!

— Huhu ae! Huhu ae! Huhu ae!!

— Haira haira! Haira haira! Haira haira!

— Bai tana bakebu! Bai tana bakeb! Bai tana bakeb
— Bake beruna bua! Bake beruna bua! Bake beruna bua!
— Mi puke tiruma, hani puke inani!

— Shawa isa batxi, bisti rakata baina!

— Huhu ae! Huhu ae! Huhu ae!!

